2-илова

Тармоқ касаба уюшмалари Ёшлар кенгашларининг функциялари
1. Тармоққа мансуб Республика ташкилотлари ва вазирликлар билан тузиладиган жамоа келишувларига ёшларнинг ижтимоий-иқтисодий манфаатларини ва меҳнат соҳасидаги ҳуқуқларини ҳимоя қилиш масаласини киритилишига эришади, жамоа шартномалари лойиҳаларини экспертизадан ўтказишда иштирок этади.
2. Тармоқ касаба уюшмалари туман кенгашлари қошида Ёшлар кенгаши тузилишига эришади.

3. Заруратга қараб, касаба уюшма ташкилотлари қошидаги Ёшлар кенгашларининг фаолиятларини такомиллаштириш юзасидан Федерация Ёшлар кенгашига таклифлар киритади.
4. Ёшларга оид давлат сиёсатини амалга оширишга қаратилган қўшимча чора-тадбирлар Дастури ижросини таъминлашда иштирок этади.

5. Тармоқ корхоналарида фаолият юритувчи ёш касаба уюшма аъзолари ва фаолларидан тушган мурожаатларни кўриб чиқади, ваколатлари доирасида улар юзасидан тавсиявий қарор қабул қилади, зарур ҳолларда иш берувчиларга ва Федерация Ёшлар кенгашига таклифлар киритади.
6. Ўзбекистон касаба уюшмалари Федерацияси Ёшлар кенгашидан олинган ахборотларни қуйи орган Ёшлар кенгашларига тарқатилишини тўлиқ таъминлайди.

7. Тармоқдаги ёш ходимларнинг ижтимоий-иқтисодий манфаатлари ҳимоясини таъминлашга оид ишларнинг аҳволини таҳлил қилади, давлат ижтимоий дастурлари бажарилишини таъминлашга, иш ўринларига, шунингдек мавжуд бўш (вакант) ва захира қилинадиган (квоталанган) иш ўринларига касб-ҳунар коллежларининг битирувчисини ишга жойлаштирилишига кўмаклашади.

8. Жойларга чиққан ҳолда қуйи касаба уюшмалари ташкилотларига Ёшлар кенгашларини ташкил этиш ҳамда уни иш фаолиятини олиб боришда амалий ва услубий ёрдам кўрсатади.
9. Меҳнат ва меҳнат муҳофазаси, юридик масалаларда қуйи ташкилотлар Ёшлар кенгашларига услубий ва амалий ёрдам кўрсатади ҳамда янги ишга қабул қилинган ёшларни меҳнат муҳофазаси бўйича йўриқдан ўтказиш, махсус кийим-бош ва пойабзал, якка тартибдаги ҳимоя воситалари, даволаш-профилактика озиқ-овқатлари билан таъминланишида касаба уюшмаларига кўмаклашади. 

10. Ёшларни корхонада муқим ишлаб қолишларини таъминлаш, меҳнат жамоасига мослашувини тезлаштириш, ижодий фаоллигини ошириш, касбий юксалтириш, корхонанинг энг яхши анъналарига кўра тарбиялаш ёшлар билан ишлашдан асосий мақсадлигини барча қўйи ташкилотларда тарғиб этади.

11. Ёшларни ижодкорлиги, ташббускорлиги, илмий салоҳиятини ошириш, қўллаб-қувватлашга қаратилган чора-тадбирларни кўради.

12. Олий ва ўрта махсус касб-ҳунар таълими муассасалари талаба, ўқувчиларини ижтимоий-иқтисодий ҳимоясини таъминлаш, битирувчиларни корхона ва ташкилотларга касб йўналишлари бўйича ишга жойлашишига касаба уюшмаси томонидан амалий ёрдам кўрсатилишини ташкил этади.
13. Тармоқ корхоналаридаги ёш ходимларга ҳуқуқий маслаҳатлар берилишини ташкил этади, меҳнат қонунчилигининг тўғри қўлланишини назоратга олиб, бошланғич ташкилот ёш ходимларининг ҳуқуқий савиясини оширишда иштирок этади.
14. Касаба уюшмалари Федерацияси Ёшлар кенгаши томонидан республика бўйича ўтказиладиган тадбирларда тармоқ касаба уюшмалари ёш фаоллари қатнашишини ташкиллаштиради.
15. Ёшлар билан ишлашда тўпланган тажриба, муаммолар, талаблар ҳақида Ўзбекистон касаба уюшмалари Федерацияси Ёшлар кенгашига доимий маълумот киритиб боради.
16. Ишлаётган ёшлар фаолиятидаги салбий ҳолатларни, жумладан, эртанги кунга ишончни сўнишини олдини олиш, иш ҳақи, меҳнат шароитларидан миннадорлик ҳиссини уйғотиш мақсадида корхона ва ташкилот ёш ходимлари ўртасида маданий-маърифий, жисмоний тарбия ва спорт ҳамда бошқа тадбирларнинг ҳар бир корхонада амалга оширилишида иштирок этади.
17. Республика кенгашлари веб-сайтидаги “Ёшлар кенгаши” бўлимини ёшларга оид ҳуқуқий ҳужжатлар, Ёшлар кенгашининг фаолияти ва бошланғич ташкилотларнинг ёшлар билан ишлашдаги ижобий иш тажрибалари тўғрисидаги маълумотлар билан бойитиб боради, ёшларни касаба уюшмаси аъзолигига жалб этувчи саҳифалар ташкил этади.
18. Касаба уюшмаси лойиҳаларини амалга оширишда жонбозлик кўрсатган, касаба уюшмаси тизимидаги фаол, иқтидорли ёшларни тизимли равишда маънавий (фахрий ёрлиқ, ташаккурнома, улар тўғрисида газеталарда рағбатлантирувчи мақолалар чоп этиш) ва моддий рағбатлантириб боради.
19. Касаба уюшма ташкилотларининг ёшлар билан олиб бораётган ишларини оммавий ахборот воситалари орқали кенг ва тизимли равишда ёритиш, махсус нашрларда материаллар чоп этиш, корхона ва ташкилотларда ёшларга оид сиёсатни амалга ошириш бўйича аниқ мисолларни тарғиб қилишни ташкиллаштиради.
20. Тармоқ касаба уюшмаларининг Ёшлар кенгаши тўғрисидаги Низомда белгиланган бошқа вазифаларни амалга оширади.
